Anggota yang paling baik dan yang paling buruk.

Adalah diceritakan bahawa Lugqman al-Hakim telah diberi

oleh tuannya seekor kambing. Dia disuruh menyembelihnya

dan dimintanya supaya memberikan pula kepadanya nanti anggota

yang paling buruk dari kambing itu .Setelah kambing itu

disembelihnya, lalu diberikan kepada tuannya hati dan lidah

kambing itu.

Kemudian tuannya telah memberi lagi kepadanya seekor

kambing yang lain supaya menyembelihnya, dan dimintanya anggota

yang paling baik pula dari kambing itu. Lugman segera

menyembelihnya, lalu diberikan kepada tuannya jenis anggota yang

seperti tadi juga iaitu hati dan lidah kambing itu.

Tuannya, kehairanan, dan bertanya kepada Lugman mengapa

dia berbuat demikian?

Lugman menjawab: “Tuan hamba! Tidak ada anggota

yang paling buruk daripada hati dan lidah itu semasa

keduanya menjadi buruk. Dan tidak ada anggota

yang paling baik daripada hati dan lidah itu semasa

keduanya pula menjadi baik.”

Pesan Saiyidina ‘All kepada anaknya.

Saiyidina ‘Al bin Abi Talib (R.A) telah berpesan kepada

anaknya al-Hassan demikian:

Petikan Kuntum-kuntum Bunga
Halaman ini kami hiasi dengan kuntum-kuntum bunga yang kami telah petik di sana di sini.

Siapa yang meminatinya, silalah pula menyuntingnya.

Hai anakku! Jadikanlah dirimu neraca, untuk

menimbangkan hal-hal yang berlaku antara engkau dengan orang

lain!

Hendaklah engkau mengasihi orang lain, sebagaimana

engkau mengasihi dirimu sendiri.

Hendaklah engkau membenci perkara yang tak disukai

orang, sebagaimana engkau membenci perkara yang tidak engkau

sukai!

Jangan engkau menganiayai orang, sebagaimana engkau

tak suka dianiayai orang!

Berbuat baiklah kepada orang, sebagaimana engkau suka

orang lain berbuat baik kepadamu.

Hendaklah engkau membenci keburukan yang mungkin terbit

dari dirimu, sebagaimana engkau membenci keburukan yang

mungkin terbit dari diri orang lain.

Berilah kepuasan hati kepada orang, sebagaimana

engkau suka diberi kepuasan hati oleh orang lain.

Jangan engkau mengatakan tentang sesuatu yang engkau tak

tahu — walaupun hanya sedikit sahaja yang engkau tahu.

Dan jangan engkau berkata sesuatu yang engkau pun

tidak suka kalau orang lain ada mengatakan.



Tempat meminta.

Ada kata-kata ahli hikmah yang berupa syair Arab

kira-kira ertinya demikian:

Janganlah sekali-kali engkau meminta sesuatu hajat

kepada anak Adam.

Tetapi mintalah kepada Tuhan yang tak pernah tertutup

pintu perbendaharaan-Nya.

Allah murka jika engkau enggan tak mahu meminta
kepada-Nya.

Sedang anak Adam pula akan marah jika engkau selalu

meminta kepadanya.

Jawapan yang logik.

Adalah dikatakan “San Juliano” seorang menteri

bangsa Itali yang sangat cepat bertindak. Pada suatu kali

dia telah ditanya oleh seorang perempuan katanya: “Saya

ingin tahu, mengapakah leher orang perempuan lebih halus

dari leher orang lelaki?”

Dijawabnya: “Kerana besarnya bentuk leher mestilah

sesuai dengan besarnya kepala yang dia junjung.”

Permintaan akhir yang membahayakan.

Seorang tukang gunting yang telah dijatuhi hukuman

bunuh telah dipelawa adakah dia akan mengemukakan apa-apa

permintaan yang terakhir sebelum dijalankan ke atasnya hukuman

bunuh?

Dia menjawab: Ya, saya ingin hendak mencukur

janggut tuan hakim yang telah menjatuhkan hukuman bunuh

ke atas saya.”

Tidak ada kaya atau miskin, tidak ada raja atau rakyat,

semuanya sama di sisi Allah. Amir Kuwait al-Shaykh

Sabah bin al-Salim al-Sabah sedang mengerjakan sa T

di antara Safa dan Marwah tatkala melawat Mekah dalam bulan

Februari yang lalu.

Tahukah tuan?
Belanja makan binatang lebih besar dari belanja anak sendiri
Di Jerman Barat penduduk-penduduknya amat gemar memelihara
binatang-binatang peliharaan di rumah mereka. Tetapi peliknya
mereka itu sangat melampau, kerana jumlah binatang-binatang peliharaan
mereka itu kini tak kurang banyaknya dari 34 milion
ekor — di antara 3.5 milion ekor anjing, 3.6
milion ekor kucing, 25 milion ekor burung yang
pandai menyanyi. Dan 10 milion ekor ikan dari
bermacam-macam warna. Sedang belanjanya memberi makan binatang-binatang
1620 milion ringgit Tanah Melayu — di antaranya 900
ringgit (bererti lebih separuh) untuk belanja makanan
anjing dan 390 milion ringgit untuk belanja makanan
kucing. Pada tahun 1965 yang lalu dianggarkan belanja
untuk makanan anjing dan kucing yang dipergunakan
di kilang-kilang sahaja ada sebanyak 150 milion ringgit. Ini
jika dibandingkan, akan melebihi belanja makanan anak-anak kecil

mereka sendiri, di seluruh negeri Jerman Barat.



